
   
 

Side 1 

 

24. januar 2023 

 

Inatsisartut ingerlatsinermut maleruagassaanni § 37 imm. 1 tunngavigalugu Naalakkersuisunut ukuninnga 

apeqquteqaateqarpunga: 

 

Naalakkersuisunut apeqquteqaatit:  

 

1. Suna tunngavigalugu innarluutilinnut inatsimmi §77 aallaavigalugu kommuunit innarluutillit 

pillugit inatsi arlaleriartumik amigartumik atuutsinneranut kinguneqartitsinissamut periarfissat 

Naalakkersuisuniit atorniarneqanngillat? 

 

2. Innarluutillit pillugit inatsimmi §77 aallaavigalugu kinguneqartitsinissamik periarfissaasut, 

qaqugukkut pisoqartillugu atorneqarsinnaanerinik Naalakkersuisut isumaqarpat? 

 

3. Pineqartumut Naalakkersuisut allanik paasissutissiisinnaanerlutik? 

(Inatsisartunut ilaasortaq Anna Wangenheim, Demokraatit) 

 
Tunngavilersuut 
2022-mi tamatta takusatsinnik ajoraluaqisumik nunatsinni inuit pisinnaatitaaffiinik 

innarliisoqarujussuarpoq. Sakkortuumik innarluutilik ulloq kaajallallugu ikorfartorneqarnissaminik 

ikiorneqarnissaminillu pisariaqartitsisoq, ineqarfimminiitsilluni sakkortunerpaamik atornerlunneqarlunilu 

killissaminik qaangiiffigitissimavoq, naak inatsisit tamakkiisumik illersorneqarnissamik 

qulakkeerinnikkaluartut. 

 

Nakkutilliinissamut nalunaarusiat ernumanaateqangaatsiarput Inatsisartuniillu tamanna 

naammaginanngilluinnarpoq, Inatsisartummi inatsisaat Naalakkersuisuniit atuutsinneqarneri 

qulakkeerneqartussaagaluarput. Innarluutillit pillugit inatsimmi kinguneqartitsinissamut periarfissaqarpoq, 

kinguneqartitsinissamik piumasaqaateqartoqarsinnaalluni. Kinguneqartitsinerit uanga isumanni, 

innuttaasut pisinnaatitaaffitsigut illersorneqarnerat eqqortumik pineqassappata aammalu aqutsisoqarfiit 

suleriaatsitigut qulakkeerinninnerusumik piumaffigineqarnissaat anguniarlugu pisariaqartuusut. 

 

Pisortat ingerlatsinerisa innuttaasullu akornanni tatiginninneq toqqissisimanerlu annertusassagutsigu 

kinguneqartitsisinnaasariaqarpugut, naapeqatigiissinnaanissatsinnullu aqqutissiuussilluta. Ajoraluartumilli 

tamanna Naalakkersuisut tungaanniit soqutigineqartoq misiginngilara. 

 

Apeqqutit ullut qulit suliffiusut iluanni akineqareersimanissaat kissaatigaara. 

 


